
I. ВОВЕД 

 

Извештајот на деканот за работата на Стоматолошкиот факултет во состав на 

Универзитетот ,,Св. Кирил и Методиј” во Скопје, за периодот декември 2021 - декември 2022 

година, претставува обврска која произлегува од Законот за високото образование и 

Статутот на Универзитетот ,,Св. Кирил и Методиј’’ во Скопје, со цел да се обезбеди 

отчетност пред Наставно - научниот совет на Стоматолошкиот факултет и органите и тела 

на Универзитетот ,,Св. Кирил и Методиј’’ во Скопје.  

 

Во Извештајот се презентирани реализираните и остварени активности во периодот 

декември 2021 - декември 2022, други активности произлезени од измените во законските и 

подзаконските акти  и тековното работење  на Факултетот. Сите активности во извештајниот 

период се во насока на континуитет во работењето и унапредувањето на 

високообразовната, научноистражувачката и применувачката дејност на Факултетот. 

 

II. АКТИВНОСТИ НА ОРГAНИТЕ  НА ФАКУЛТЕТОТ  

Наставно-научниот совет, Деканатската управа и деканот своите активности ги реализираа 

согласно надлежностите утврдени со законот, актите на Универзитетот и Факултетот, а во 

рамките на програмата за работа на деканот и тековните работни активности за наведениот 

извештаен период. Реализираните активности во овој Извештај се презентирани по области.  

Наставно-научниот совет во извештајниот период одржа 10 (десет) седници на кои беа 

извршени избори во наставно-научни, научни и соработнички звања како и демонстратори; 

се спроведуваше постапка за избор на редовни професори; се предлагаше ангажирање на 

стручњаци од практиката, се усвои завршната сметка и финансиски план, се донесуваа 

одлуки за продолжување на договорите за вработување на наставниот кадар, се донесе 

одлука за организирање на меѓународен студентски конгрес и летна школа, се разгледуваа 

и донесува одлуки за утврдување на потреба за издавање на учебник, се разгледуваа 

прашања поврзани со реализирање на наставната, научната и апликативната дејност и 

спроведувањето на специјализациите за што се донесуваа акти. Исто така беа разгледувани 

извештаи и предлог одлуки од постојаните работни тела и беа донесувани акти кои се во 

надлежност на ННС утврдени со Законот за високото образование.   

Деканатската управа одржа 8 (осум) седници за реализација на прашањата од својата 

надлежност. Меѓу другото, во извештајниот период, Деканатската управа се грижеше за 

остварувањето на дејноста и развојот на Факултетот и донесе акти поврзани со правата и 

обврските на студентите и специјализациите, донесуваше акти за имплементација на 

системот за заштита на лични податоци, го разгледуваше и достави предлози за 

дополнението на третото ниво (научни области) на Фраскатиевата класификација, доставен 

од Националниот совет за високо образование и научно-истражувачка дејност, донесуваше 

акти кои ги уредуваат финансико-материјални прашања поврзани со плановите за јавни 

набавки и инвестиции, одлучуваше по барања од наставно-научниот кадар и студентите и 

вршеше други работи што се во нејзина надлежност согласно со актите на Факултетот. 

Во извештајниот период, постојаните работни тела (Кадровскиот одбор, Наставниот одбор, 

одборот за специјализации и супспецијализации, Одборот за меѓународна соработка, 

Етичката комисија, Наставно-научниот колегиум на студиска програма за втор циклус на 

студии, Советот за докторски студии) одржуваа седници, решаваа за прашања од нивниот 

делокруг и доставуваа извештаи до Наставно-научниот совет на Факултетот.    

Центар за кариера 

Во изминатиот период, продолжи да функционира Центарот за кариера на Стоматолошкиот 

факултет – Скопје како оддел на Центарот за кариера на Универзитетот. 

Центарот за кариера на Стоматолошкиот факултет – Скопје, во рамки на проектната 

активност на Град Скопје „Училиштата на Градот Скопје со отворени врати за факултетите 

и универзитетите за промоција на нивните студиски програми“, на 15.3.2022 година, ги 

претстави на студиските програми на Факултетот.   

На 19.8.2022 и на 2.12.2022 година, на Стоматолошкиот факултет - Скопје учествуваше на 

манифестацијата Отворен ден на УКИМ, согласно насоките дадени од страна на 

Универзитеот. Идните студенти беа запознаени со студиските програми, начинот на 

изведување на теоретската и практичната настава, можностите за стипендирање, 

активностите на студентите, кариерните можности и можностите за вклучување во  

научноистражувачките проекти на Факултетот. 

Во извештајниот период беа организирани два едукативни настани наменети за 

дипломираните студенти од студиската програма за стручни стоматолошки сестри – 

орални хигиенолози. Имено, во мај 2022 година, се одржаа серија работилници со наслов: 

Ултразвучно отстранување на цврсти и меки наслојки на забите, залевање на фисури и 

јамички и егзогена флуор профилакса. Работилниците се одржаа во Скопје. Во период од 

30.9.2022 до 2.10.2022 година, во Универзитетскиот конгресен центар во Охрид се одржа 

вториот едукативен настан со наслов: ,,Улогата на стручната стоматолошка сестра - орален 

хигиенолог кај пациенти со протетички и ортодонтски надоместоци“. Деканот и 

раководителот на Центарот за кариера, на 9.5.2022, во просториите на Стоматолошкиот 

факултет одржаа работен состанок со претседателот на ЗА НАС - Здружение на мед.сестри, 

техничари, акушерки и стоматолошки сестри, м-р Гордана Бешлиоска. На работниот 

состанок се дискутираше за досегашната успешна соработка помеѓу здружението и 

Факултетот, при што акцентот беше ставен на стоматолошките сестри, нивниот статус и 

нивната препознаеност во здравствениот систем на нашата држава. Констатирано беше 

дека овој здравствен кадар е дефицитарен, бидејќи со години во средните медицински 

училишта нема наставни програми за образување на стоматолошки сестри.  Од страна на 

претседателката г-ѓа Бешлиоска беше поздравена активноста на Центарот за кариера на 

Факултетот за континуираната едукација на стручните стоматолошки сестри-орални 

хигенолози. 

На 9.6.2022 година во просториите на Стоматолошки факултет – Скопје, World University 

Service во соработка со Центарот за кариера на Стоматолошки факултет – Скопје, одржа 

презентација за Sur-Place Scholarship програмата за практикантска работа. Програмата нуди 

обуки кои на учесниците би им помогнале во процесот на пронаоѓање на работата 

(креирање CV, Motivation Letter и подготовка за првото интервју).  

Универзитетот ,,Св. Кирил и Методиј’’ во Скопје организираше ,,Ден за кариерен развој’’ на 

7.6.2022 година, во Универзитетскиот кампус, каде студентите имаа можност да остварат 

контакт со повеќе компании за своето вработување, практикантство и кариерно насочување. 

Настанот беше организиран да овозможи доближување на компаниите до студентите и 

кариерен развој на идната интелектуална елита. 

Стоматолошкиот факултет и Промедика, потпишаа договорот за обезбедување на 

финансиската поддршка на тројца најдобри студенти на Стоматолошкиот факултет за 

учебната 2022/2023 година. Финансиската поддршка се однесува на доделување на ваучери 

за набавки на опрема за отворање сопствена амбуланта и за набавка на заботехнички 

материјали. 

III. НАСТАВНО-ОБРАЗОВНА ДЕЈНОСТ  

Наставно-образовната дејност во овој извештаен период се одвиваше во отежнати услови 

поради состојбата со пандемијата со COVID-19 инфекцијата. 

Во летниот семестар на учебната 2021/22 година, теоретската настава на сите предмети во 

чија реализација учествуваат наставниците од Стоматолошкиот факултет се одвиваа 

комбинирано. Имено, студентите беа поделени во две групи кои наизменично се менуваа 

(една недела присуствуваа во амфитеатар на предавања а другата недела online ја следеа 

наставата). Практичната настава се одвиваше во помали групи.  

Во зимскиот семестар од учебната 2022/23 година, теоретската и практичната настава се 

одвиваа со физичко присуство согласно Oдлуката за начинот на реализација на наставната 

дејност во учебната 2022/23 година на Универзитетот ,,Св. Кирил и Методиј’’ во Скопје 

Стоматолошки факултет – Скопје, донесена на 50-та редовна седница на Наставно-

научниот совет.  

Освен редовните испитни сесии, Наставно-научниот совет на Факултетот по предлог на 

Наставниот одбор организираше и дополнителна испитна сесија, која беше по барање на 

Факултетското студентско собрание на Стоматолошкиот факултет – Скопје. Дополнителната 

испитна сесија не ги даде очекуваните резултати од причина што и покрај можноста за 

полагање во редовната сесија, студентите не го користеа ова нивно право туку пријавуваа 

испити во дополнителната сесија и не се појавуваа на испитот. Воедно, и резултатите од 

полагањето на испитите беа на ниско ниво.  

Со цел унапредување на практичната настава, склучен е Меморандум за соработка помеѓу 

Црвениот крст на Република Северна Македонија-Црвен крст на град Скопје и 

Универзитетот „Св. Кирил и Методиј“ во Скопје Стоматолошки факултет – Скопје. Двете 

институции својата соработка ја остваруваа во областа грижа за ранливи категории 

корисници, со акцент на лекување и превенирање на оралните заболувања кај нив. Имено, 

од базата на корисиници на Црвен крст на град Скопје, во летниот семестар од учебната 

2021/22 година беа селекрирани 195 лица од трета доба, кај кои беа извршени бесплатни 

прегледи/интервенции од страна на студентите на факултетот, за време на практичната 

настава, а под наздор на наставниот кадар. Во летниот семестар на учебната 2022/23 

година, се продолжи воспоставената соработка, и освен спомненатата категорија на 

пациенти, беа вклучени и лица кои доаѓаат од воено загрозените подрачја и бездомни лица.  

Стоматолошкиот факултет учествуваше на Јавниот повик за поддршка на проекти и 

програмски активности на организации кои работат во областа на социјалната, детска и 

здравствена заштита, објавен од град Скопје за 2022 година. По спроведената постапка од 

град Скопје, беше прифатен предложениот проект со наслов ,,Унапредување на оралното 

здравје кај граѓани од социјално ранливи категории”, кој го реализиравме во соработка со 

партнерите ЈЗУ Универзитетски стоматолошки клинички центар ,,Св. Пантелејмон’’ во 

Скопје и Интердентал ДООЕЛ Скопје. Проектот имаше за цел решавање на проблемите со 

оралните заболувања и постигнување на оптимално орално здравје кај лица од социјално 

ранливи категории од територија на град Скопје, а со тоа и подобрување на системското 

(општото) здравје, како и одржување на постигнатото орално здравје преку мотивација и 

едукација за правилна орална хигиена. Покрај спроведувањето на стоматолошкиот третман, 

на секој пациент ќе беа дадени средства за одржување на оралната хигиена, соодветни на 

условите во неговата дентиција, но исто така, сите пациенти беа едуцирани за правилна 

примена на овие средства за одржување на оралната хигиена. Сите тераписки активности 

беа изведени во рамките на практичната настава на студентите на Стоматолошкиот 

факултет Скопје (доктори по дентална медицина, стручни стоматолошки сестри – орални 

хигиенолози и стручни забни техничари; како и студентите од студиските програми за втор 

циклус на стручни студии за доктори по дентална медицина и стручен забен техничар), под 

директен надзор на наставно-научниот, научниот и соработнички кадар на Факултетот. 

Притоа, пациентите нема никакви финансиски импликации при добивање на овие услуги. 

Износот кој град Скопје го додели за реализирање на проектот изнесуваше 1.000.000,00 

денари а средствата беа реализирани за набавка на материјали и опрема. 

Со потпишување на меморандумот за соработка со општина Центар, се овозможија 

бесплатни стоматолошки услуги за децата од прво до девето одделение од социјално 

ранливите категории од сите основни училишта во општина Центар. Исто така, 

благодарение на соработката оваа општинна, децата од градинките и раните одделенија од 

основните училишта преку предавања и практични вежби се запознаа со правилното миење 

на забите, одржувањето на оралното здравје и неговата важност.  

Во извештајниот период, објавени се следните учебници: 

- Детска стоматологија, во печатена форма, од авторите: Елизабета Ѓоргиевска 

(уредник), Марија Стевановиќ, Мира Јанкуловска, Златко Георгиев, Ана Сотировска-

Ивковска, Мери Павлевска, Александар Димков, Ефка Жабокова-Билбилова, Весна 

Амбаркова, Олга Кокочева-Ивановска, Јасна Симоноска, Џон Николсон, Дејан 

Марковиќ, Тамара Периќ, Бојан Петровиќ, Драгана Габриќ, Марко Вулетиќ, Бернард 

Јанковиќ; 

- Орална биохемија и физиологија, во електронска форма, од авторите: Ќиро 

Ивановски, Снежана Пешевска, Катерина Дирјанска, Стевица Ристоска; 

- Менаџмент во стоматологијата, во електронска форма, од авторите: Јулијана 

Николовска и Влатко Коколански 

Во постапка за издавање се следните учебници: 

- Орална хистологија и физиологија, во електронска форма, од авторите: Ќиро 

Ивановски, Емилија Стефановска и Кристина Митиќ; 

- Орална биохемија и физиологија за стручни стоматолошки сестри – орални 

хигиенолози, во електронска форма, од авторите: проф. д-р Снежана Пешевска, 

проф. д-р Ќиро Ивановски, проф. д-р Стевица Ристоска, проф. д-р Катарина 

Дирјанска, проф. д-р Емилија Стефановска и виш.науч.сор д-р Соња Миндова 

Во извештајниот период, беше реализирана одлуката за ангажирање на визитинг 

професори. Имено, проф. д-р Божидар Јорданов, визитинг-професор од 

Стоматолошкиот факултет при Медицинскиот универзитет во Софија, на 14.9.2022 

година во амфитеатарот на Стоматолошкиот факултет – Скопје, одржа предавање на тема: 

,,Компликации во денталната имплантологија”. 

Во извештајниот период, продолжи да се користи апликацијата Microsoft Teams и 

апликацијата Microsoft Forms преку која непречено се одвиваа консултации со студентите, 

како и различни форми на наставни активности.  

Со почеток на учебната 2021/22 година започна да се применува новиот систем за учење на 

далечина на УКИМ - iLearn. Воведувањето на интегрираната дигитална платформа за 

учење iLearn е иницијатива на Ректоратот на Универзитет „Св. Кирил и Методиј“ во Скопје и 

е примарно и трајно место за учење што се користи при редовна настава а не само во 

вонредни услови. И покрај бројните можности на платформата, најчесто користена 

компонента е  платформа за поддршка на учењето (offline) која нуди поставување и пристап 

до материјали, мултимедиски ресурси за учење и објавување на резултати од проверката 

на знаењата и соопштенија до студентите.    

Врз основа на Универзитетскиот календар на активности и неработни денови во учебната 

2022/2023 година беше донесен Календарот на Стоматолошкиот факултет – Скопје. 

Со цел поорганизирано одвивање на наставно-образовната дејност се одржуваа чести 

консултации со раководителите на Катедрите и раководителите на институтите и катедрите 

на Медицинскиот факултет. Исто така, во изминатиот период продолжи организирањето на 

состаноци со координаторите на студентите од секоја студиска година. Истите имаа за цел 

унапредување на наставната дејност на Факултетот и разрешување на проблемите кои се 

јавуваа во текот на учебната година. Со цел унапредување на координацијата помеѓу 

студентите и наставниот кадар е формирана и работна група која, помеѓу другото, има за 

задача да во соработка со продеканот за настава и координаторот на ЕКТС реагира брзо на 

евентуалните проблеми со наставата. Членовите на работната група е потребно да има 

зачестени контакти со претставниците на студентите и да предлагаат мерки за подобрување 

на наставната дејност на Факултетот. 

На 16.8.2022 година, со користење на on-line платформата Microsoft Teams, се  одржа 

информативна сесија за студиските програми од првиот циклус на студии. Целта на 

информативните сесии беше да им го олеснат и образложат процесот на запишување на 

идните студенти, како и да се одговори на сите нивни прашања. Исто така, со цел 

олеснување на процесот за пополнување на електронската пријава, изработено беше 

Упатство за начинот на пополнување на електронска пријава за запишување на 

Стоматолошкиот факултет - Скопје, кое е од информативен карактер и има за цел 

појаснување на чекорите за регистрирање, најава и поднесување на потребните документи. 

На 14.2.2022 година и на 23.9.2022 година, се одржа информативен ден за студиските 

програми од вториот циклус студии. На настанот свое обраќање имаше раководителот на 

Наставно-научниот колегиум за втор циклус на студии, проф. д-р Ана Сотировска - Ивковска 

и координаторите на студиските програми од втор циклус студии - проф. д-р Даниела 

Велеска - Стевковска, проф. д-р Емилија Бајрактарова - Ваљакова и проф. д-р Наташа 

Тошеска - Спасова. 

Стоматолошкиот факултет, успешно ги реализираше следните конкурси за запишишување 

на студенти: 

- Конкурс за запишување студенти на прв циклус студии на студиските програми на 

Универзитетот „Св. Кирил и Методиј“ во Скопје во учебната 2022/2023 година, на кој 

беа запишани студенти во сите три испитни рока; 

- Конкурс за запишување студенти на втор циклус студии на студиските програми на 

Универзитетот „Св. Кирил и Методиј“ во Скопје во учебната 2021/2022 година, на кој 

беа запишани студенти во вториот уписен рок; 

- Конкурс за запишување студенти на втор циклус студии на студиските програми на 

- Универзитетот „Св. Кирил и Методиј“ во Скопје во учебната 2022/2023 година, на кој 

беа запишани студенти во првиот уписен рок; 

- Конкурс за запишување студенти на трет циклус студии - докторски студии на 

студиските програми на Универзитетот „Св. Кирил и Методиј“ во Скопје, во 

академската 2021/2022 година, на кој беа запишани студенти во првиот уписен рок; 

- Конкурс за запишување студенти на трет циклус студии - докторски студии на 

студиските програми на Универзитетот „Св. Кирил и Методиј“ во Скопје, во 

академската 2022/2023 година, на кој беа запишани студенти во првиот уписен рок.  

Резултатите од уписите се објавуваа на веб-страницата на Факултетот а извештаите од 

уписите беа разгледувани на органите и телата на Факултетот.  

Во согласност со актите на Универзитетот, добиени се согласности за вршење на 

високообразовна дејност на Стоматолошкиот факултет за лица избрани во звање од 

наставно-научните совети на Медицинскиот, Природно-математичкиот, Филолошкиот 

факултет и Факултетот за физичко образование, спорт и здравје. Исто така, добиени се и 

согласности за ангажирање на стручњаци од практиката.  

Во извештајниот период, продолжи да функционира компјутерската проверка на 

знаењето на студентите, како дел од напорите за овозможување на пообјективна проверка 

на знаењата на студентите. Базата на прашања во софтверот за компјутерско полагање во 

континуитет се надополнува со нови прашања доставени од наставниот кадар.  

Во извештајниот период е спроведена евалуација на наставата од страна на студентите.  

Од страна на органите и телата на Факултетот, во изминатиот период се одлучуваше по 

барања од сегашните и поранешните студенти на Стоматолошкиот факултет – Скопје.  

Во извештајниот период на Стоматолошкиот факултет во Скопје на сите студиски програми 

од прв циклус дипломирале вкупно 62 студенти, и тоа: на студиите по дентална медицина 

дипломирале 38 студенти, а на тригодишните стручни студии дипломирале 24 студенти, од 

кои 11 стручни забни техничари, 13 стручни стоматолошки сестри – орални хигиенолози. На 

втор циклус студии, магистрирале 8 студенти а одбраниле стручен труд 9 студенти од кои 

СЗТ 2 студенти, а ДДМ 7 студенти. Докторска дисертација одбраниле 13 кандидати. 

 

IV. СТУДЕНТИ 

Во извештајниот период, студентите беа активно вклучени во работата на органите и телата 

на Факултетот. За одбележување е нивното учество во наставниот одбор и координативните 

средби организирани од раководителот на организационата едницата за ЕКТС, каде по 

долги дискусии со наставниците се донесуваа заклучоци за подобрување на квалитетот на 

наставата. Студентите, заедно со наставниците од Стоматолошкиот факултет, учествуваа 

во поголем број на промотивни настани организирани од Центарот за кариера на 

Стоматолошкиот факултет – Скопје, учествуваа и организираа научни собири наменети за 

нив. Исто така, студентите учествуваа во одбележување на значајни денови и месеци за 

стоматологијата преку активностите кои ги организираа а имаа за цел подигнување на 

јавната свест за оралното здравје.   

 

Факултетското студентско собрание на Стоматолошки факултет – Скопје (ФСС-СФ) 

Имајќи во предвид дека секоја учебна година се спроведуваат избори на претседател и 

членови на Факултетското студентско собрание на Стоматолошки факултет – Скопје, 

факултетот презема низа активности за организирање на истите. Имено, за успешно 

спроведување на фер и демократски избори за членови и претседател на Факултетското 

студентско собрание одржани се собири на студентите на кои истите имаа можност да 

предлагаат кандидати за членови и претседател на Факултетското студентско собрание. 

Исто така, беше формирана Изборна комисија и истата донесе Упатство за спроведување 

на избори за членови и претседател на ФСС-СФ во учебната 2022/23 година.  

На 7.12.2022 година, на Стоматолошкиот факултет – Скопје се спроведоа избори за членови 

и претседател на ФСС-СФ. Поради идентичен број на гласови за претседател на ФСС-СФ, 

се повтори гласањето и истото се одржа на 12.12.2022 година. За претседател е избрана 

Амела Фејзули. За членови на ФСС-СФ се избрани следните студенти: Сара Димовска, Деа 

Ѓурчиновска, Филип Николов, Марта Цековска, Милош Стевковиќ, Арзу Тринго, Теодора 

Илиева, Анастасија Манасковска, Ана Василевска и м-р Бојан Попоски. Во извештајниот 

период одржана е и конститутивната седница на новиот состав на ФСС-СФ. 

Соработка и активности на ФСС-СФ со други студентски собранија и асоцијации 

со студенти 

Согласно склучениот меморандум за соработка помеѓу ФСС-СФ и Здружението на студенти 

на Медицински факултет ,,Европска Македонска Студентска Асоцијација на Македонија" – 

ЕМСА Македонија, двете студентски асоцијации во период од 4.3.2022 до 6.3.2022 година 

организираа симпозиум со наслов: COVID-19: Што научивме и колку сме спремни? На 

симпозиумот кој се одржа во Скопје, освен студентите, активно учество земаа и 

професорите: проф. д-р Мирјана Поповска, проф. д-р Елизабета Ѓоргиевска и проф. д-р 

Даница Поповиќ Моневска.  

ФСС-СФ ја продолжи соработка со Факултетското студентско собрание на Медицинскиот 

факултет и Факултетското студентско собрание на Фармацевтскиот факултет. Трите 

факултетски студентски собранија, во соработка со Министерството за здравство на 

Република Северна Македонија спроведоа теренска вакцинација за Covid-19, во рамки на 

комплексот клиники ,,Мајка Тереза’’. Студентите може да примат прва, втора или трета доза 

од вакцината. 

ФСС-СФ се вклучи во крводарителската акција и кампања "Хуманоста на испит", предводена 

од Институтот за трансфузиона медицина. 

Трите студентски собранија и ЕМСА Македонија, на 18.3.2022 година, организираа 

одбележување на Светскиот ден на оралното здравје, преку едукација на колегите од 

медицинскиот и фармацевтскиот факултет и случајните минувачи во рамки на комплексот 

клники Мајка Тереза, за значењето на правилната орална хигиена и двонасочната 

поврзаност на оралното и општото здравје. Настанот беше поддржан од трговските марки 

Curaprox, Colgate и Lacalut, кои доделија средства за одржување на оралната хигиена.  

На 1.4.2022, EMSA - Macedonia ReBorn и Факултетско Студентско Собрание на 

Стоматолошки Факултет - Фсс-Сф, по повод 1ви април, организира хуманитарна маскенбал 

забава. Собраните средства беа донирани на Универзитетската детска клиника за 

радиотерапија и онкологија - Скопје. 

 

Студентски конгрес и летна школа 

Факултетското студентско собрание на Стоматолошки факултет – Скопје, во Конгресниот 

центар во Охрид и на Стоматолошкиот факултет во Скопје, во период од 27.5.2022 до 

30.5.2022 година, успешно го реализираше 28-миот Меѓународен студентски конгрес на 

студентите по стоматологија и 3-та летна школа за студенти по стоматологија и млади 

доктори по дентална медицина. По завршување на настаните, беа изработени книги на 

апстракти (abstract books) и истите се објавени на веб страната на Факултетот. 

 

Учество на студентите на настаните од континуираната едукација 

Согласно склучениот меморандум помеѓу Стоматолошкиот факултет – Скопје и 

Македонското стоматолошко друштво (МСД) и Програма за научноистражувачка работа на 

Универзитетот „Св. Кирил и Методиј” во Скопје – Стоматолошки факултет – Скопје, за 

периодот 2020 – 2024, овозможено е бесплатно учество на студентите на настани од 

континуирана едукација во организација на МСД и здруженијата во негов состав. 

Активностите за споделувањето на информации за настаните и начинот на пријавувањето 

и изборот на учесници на настаните ги спроведува Факултетското студентско собрание и 

Стручната и административна служба во соработка со МСД. 

Одбележување на значајни денови и месеци за стоматологијата 

По повод одбележување на Светскиот ден на здравјето, студентите од VI-та година на 

студии на студиската програма за доктори по дентална медицина, заедно со наставниот 

кадар, ја посетија јавната здравствена установа Специјализирана болница за геријатриска 

и палијативна медицина "13 Ноември"- Скопје, каде учествуваа во извршување на 

стоматолошки прегледи. 

Студентите и наставниот кадар на Стоматолошки факултет-Скопје, по повод Денот на 

пародонталното здравје, кој прв пат го започнавме да го одбележуваме од оваа година, 

организираа едукативен настан за значењето на пародонталното здравје и подигнувањето 

на свеста на населението за важноста на превенцијата и на раната дијагноза на 

заболувањето, а со тоа и зголемување на успешноста на третманот. На настанот беше 

извршена обука на случајните минувачи во комплексот клиники Мајка Тереза, за 

препознавање на раните симптоми и знаци на пародонталната болест и беше поделен 

промотивен материјал за правилно одржување на орална хигиена.  

Факултетското студентско собрание на Стоматолошкиот факултет – Скопје во соработка со 

Универзитетското студентско собрание на УКИМ, по повод месецот на оралната хигиена, 

организираше едукативни работилници на сите кампуси во рамки на УКИМ. Серијата 

работилници во рамки на активноста со наслов "Унапредување на оралната хигиена кај 

студентската популација во Република Северна Македонија" имаа за цел подигнување на 

свеста на студентите за значењето на правилното одржување на оралната хигиена која е 

клучна за оралното и системското здравје во целост. На работилниците беше одржано 

предавање за правилните техники на одржување на орална хигиена, по кое следеше обука, 

водена од сертифицирани демонстратори. На учесниците им беше поделен и промотивен 

материјал и четки за заби. 

 

Други активности 

Претставници од World University Service во соработка со Центарот за кариера на 

Стоматолошки факултет – Скопје, одржаа презентација за Sur-Place Scholarship програмата 

за практикантска работа, достапна преку Sur-Place Scholarship North Macedonia. Програмата 

нуди обуки кои на учесниците би им помогнале во процесот на пронаоѓање на работата од 

соништата (креирање CV, Motivation Letter и подготовка за првото интервју), а за најдобрите 

апликации, исто така и 15.000 денари месечно (вкупно 30 стипендии за Универзитет ,,Св. 

Кирил и Методиј” во Скопје), за период од 3-6 месеци, кои би им помогнале на учесниците 

полесно да најдат практикантска работа во фирма (која може да биде и приватна 

ординација) по нивен избор.  

Во април оваа година, во организација на Црвен крст на град Скопје и Стоматолошкиот 

факултет Скопје се одржаа три работилници на тема "Основни принципи на прва помош при 

ургентни состојби" кои беа наменети за студентите од сите три студиски програми од прв 

циклус на студии. Студентите кои учествуваа на работилницата имаа можност да се 

запознаат со техниките на пружање на прва помош на местото на несреќата и истите 

практично да ги научат вештините при изведување на техниките. 

На 27.10.2022 година во соработка со НУЛА ОТПАД се организираше едукација за 

управување со електричен и електронски отпад, наменета за студентите на 

Стоматолошкиот факултет - Скопје. По реализираната онлајн едукативна обука за правилна 

селекција на електронскиот отпад и отпадните батерии за студентите на Стоматолошки 



Извештај за работа на деканот на Стоматолошкиот факултет – Скопје 
 

 
9 

факултет - Скопје , Нула Отпад постави инфраструктура од два сада за отпадни батерии во 

просториите на Стоматолошкиот факултет каде студентите ќе имаат можност да ги одлагаат 

старите батерии. 

Во ноември оваа година, ФСС-СФ организираше интерактивната работилница за 

подобрување на менталното здравје кај студентите, со наслов: ,,Справување со стресот за 

време на студиите”. Работилницата беше организирана во соработка со лиценциран 

психолог и Гешталт психотерапевт – м-р Тиана Ивановска, сопственичка на 

СебеСложувалка. 

Во извештајниот период, продолжи да функционира поставениот ПОС терминал преку кој 

студентите на Факултетот можат да ги вршат сите уплати кон Факултетот. На овој начин се 

олесни вршењето на уплатите на студентите и специјализантите и наместо истите да одат 

во банка и потоа да ја донесат уплатницата, уплатата се врши на самото место со што е 

скратено времето и трошоците за извршувањето на финансиските обврски. Нашето 

искуство покажа дека студентите во голема мера го користат поставениот ПОС терминал. 

V. НАУЧНОИСТРАЖУВАЧКА ДЕЈНОСТ 

Во извештајниот период беа преземени низа активности за унапредување на научно-

истражувачката дејност на Стоматолошкиот факултет која е составен дел од дејноста на 

Факултетот и е од клучно значење за неговата меѓународна репутација, репутацијата на 

Универзитетот, како и за подигнување на квалитетот на наставата. 

 

Научно-истражувачки проекти 

Научно-истражувачки проекти одобрени од Универзитетот 

Во извештајниот период, Ректорската управа и Универзитетот сенат го прифатија 

Извештајот за реализација на доделените средства за научно-истражувачкиот проект 

„Употреба на фотограметрија за тродимензионална анализа на краниофацијалната 

морфологија”, во кој главен истражувач е д-р Александар Илиев.  

Во ноември 2022 година, одобрени се средствата за реализирање на проектот 

„Проценка на вредноста на КЕП-индексот кај 12 годишни деца во Република Северна 

Македонија” во кој главен истражувач е проф. д-р Елизабета Ѓоргиевска. Овој проект ќе 

биде реализиран во следниот период.   

Научно-истражувачки проекти од сопствени средства 

Согласно Програмата за научно-истражувачка работа на Универзитетот „Св. Кирил и 

Методиј” во Скопје – Стоматолошки факултет – Скопје, за периодот 2020 – 2024, кој е 

стратешки документ на Факултетот и Правилникот за начинот и постапката за 

финансирање на научно-истражувачки проекти на Стоматолошкиот факултет во 

Скопје, со кој се обезбеди правна рамка за начинот и постапката за финансирањето и 

распределбата на средствата за спроведување на научно-истражувачките проекти кои ќе се 

финансираат од средствата на Факултетот се преземаа низа активности за реалзирање на 

научно-истражувачките проекти од сопствените средства на Факултетот. Имено, следната 

година се очекува проектите да бидат реализирани во целост и истите да бидат 

презентирани пред членовите на Наставно-научниот совет и други заинтересирани лица.  

 

Пристап до електронски бази  

Во извештајниот период за вработените на Стоматолошкиот факултет – Скопје е продолжен 

бесплатниот пристап до дваесетина електронски бази на EBSCO сервисот. Пристапот е 

обезбеден од страна на Универзитетот ,,Св. Кирил и Методиј’’ во Скопје како членка на 

Mакедонски Електронски Библиотеки (МЕБ). Пристапот до електронските бази овозможува: 

неограничен број на истовремено вклучени корисници; неограничено време за престој во 

базите; неограничен број на трудови кои може да се читаат, снимат (download) или пратат 

на е-адреса; пристап со user ID, од различна локација, без ограничувања. Исто така, за 

наставно-научниот, научниот и соработничкиот кадар и  студентите од прв, втор и трет 

циклус на студии и специјализантите продолжен е и пристапот до електронската база на 

научни и стручни трудови и книги – HINARI. 

Организирање на симпозиуми, курсеви и работилници 

На 22.1.2022 година се одржа on-line симпозиум со меѓународно учество со наслов 

,,Стоматологија: минато, сегашност и иднина’’. Активно учество во реализацијата на 

симпозиумот земаа: проф. д-р Гордана Ковачевска, проф. д-р Марија Пеева Петреска и 

проф. д-р Даниела Велеска Стевковска, проф. д-р Наташа Тошеска Спасова, проф. д-р 

Цветанка Бајрактарова Мишевска, проф. д-р Марина Ефтимоска, проф. д-р Ана Сотировска 

Ивковска. 

На вработените, студентите и специјализантите, во соработка со Интердентал (застапник 

на Curaprox) и Промедика им беше дадена можност за бесплатно учество за вебинарите 

организирани од нивна страна. 

 

Македонски стоматолошки преглед  

Списанието, во извештајниот период, продолжи да излегува како on-line издание, а 

трудовите се достапни на веб страната на Факултетот. 

Во извештајниот период, издадени се 4 броја на списанието Македонски стоматолошки 

преглед и тоа: 2021; 44 (2-3), 2021; 44 (4), 2022; 45 (1) и 2022; 45 (2). Во тек е подготовка на 

следните два броја од списанието за 2022 година. Списанието е индексирано на Index 

Copernicus 

Сите трудови се рецензираат и лекторираат, а потоа графички се обработуваат и се 

запишуваат во Националната и универзитетска библиотека „Св. Климент Охридски“ со цел 

подобрување на квалитетот на списанието. Дополнително, имплементиран е и системот за 

доделување DOI кодни идентификатори (броеви), согласно Договорот склучен помеѓу 

Универзитетот „Св. Кирил и Методиј“ – Скопје и Национална и универзитетска библиотека 

„Св. Климент Охридски“ – Скопје. 

 

Активности за реализација на Ризница на трудови 

Во извештајниот период, Стоматолошкиот факултет продолжи со внесување на податоци во 

ризницата на научни и уметнички трудови на УКИМ. Активноста на внесување на податоци 

во ризницата на трудови ќе продолжи и во следниот период.  

 

Годишни конференции за докторски студии 

На 2022 година во просториите на Стоматолошкиот факултет се одржаа годишните 

конференции за студентите запишани на трет циклус студии. Презентациите беа во најголем 

дел позитивно оценети, но беа и проследени со конструктивни забелешки. Истите беа 

прифатени од страна на кандидатите и нивните ментори, во интерес на понатамошна 

успешна реализација на докторските дисертации и подигнување на нивното научно-

истражувачко ниво. 

VI. СПЕЦИЈАЛИЗАЦИИ 

Во извештајниот период, беше реализиран огласот за одобрување на специјализации 

согласно Програмата за потребите од специјалистички и субспецијалистички кадри согласно 

со мрежата на здравствени установи. Исто така, беше реализиран и Огласот за одобрување 

на специјализации на здравствени работници со високо образование од областа на 

стоматологијата за вработени во приватни здравствени установи, невработени и вработени 

во други правни лица. За овие кандидати во организирана е теоретска настава за делот од 

специјалистичкиот стаж и истата се одвива согласно утврдениот распоред од страна на 

Одборот за специјализации и супспецијализации. Одобрени се вкупно 155 приватни 

специјализации, 7 државни специјализации и 1 специјализација на странски државјанин. 

За реализираните обврски на менторите како и за учеството во комисиите за полагање на 

предиспитен специјалистички и специјалистички испит, обврските редовно се подмируваа и 

во континуитет се исплатуваа доспеаните надоместоци на наставниот кадар. Исто така, во 

извештајниот период, се продолжи со навремено исплаќање на надоместоците кон јавните 

здравствени установи – наставните бази во кои се спроведуваат турнусите на здравствените 

специјализации.  

Во извештајниот период, специјализацијата ја завршија вкупно 35 доктори по 

стоматологијата. Најголемиот дел од специјализантите запишани на огласот во 2019 година 

се во постапка на полагање на предиспитен специјалистички и специјалистички испит или 

истите ги имаат положено.  

 

VII. МЕЃУНАРОДНА СОРАБОТКА 

Во изминатиот период, започната е постапка за склучување на договор за соработка со 

Стоматолошкиот факултет во Сараево при Универзитетот во Сараево. Договорот ќе 

биде официјализиран до крајот на годината.   

ЕРАЗМУС+ 

Стоматолошкиот факултет ги реализираше активностите за објава и номинирање на 

кандидати по конкурсите во рамки на програмата Еразмус+ акција 1: индивидуална 

мобилност за наставен кадар и студенти за академската 2022/2023 година, објавени од 

страна на Универзитетот ,,Св. Кирил и Методиј’’ во Скопје 

Во март 2022 година, проф. д-р Бојко Бонев од Факултетот за дентална медицина при 

Медицинскиот универзитет во Софија, во рамки на Erasmus + програмата, одржа предавање 

на тема: Communication approaches for successful treatment in dental practice. 

Стоматолошкиот факултет – Скопје ја започна постапката за склучување на Еразмус+ 

договор со Стоматолошкиот факултет во Загреб.  

 

Членство во меѓународни асоцијации 

Стоматолошкиот факултет во Скопје и оваа година е полноправна членка во Асоцијацијата 

за стоматолошка едукација во Европа (анг. Association for Dental Education in Europe - 

ADEE). Со членството во оваа асоцијација, вработените и студентите имаат пристап до 

ресурсите објавени на web страната на ADEE. На вработените на Стоматолошкиот факултет 

во Скопје и на студентите им е овозможен бесплатен пристап до сите ресурси и бенефиции 

кои ги нуди асоцијацијата. 

VIII. ФИНАНСИИ И ИНВЕСТИЦИИ 

 

Во овој извештаен период, продолжи инвестицискиот циклус за подобрување на 

просторните услови во кои се изведува теоретската и практичната наставата, набавка на 

опрема и материјали за практична настава, набавка на информатичка технологија и 

сервисирање на постоечката стоматолошка опрема. Исто така, беа преземени низа 

активности за воспоставување на системот за јавна внатрешна финансиска контрола и 

усогласување на сметководството на Стоматолошкиот факултет со единствената 

организација на сметководствените системи и заедничките сметководствени политики на 

Универзитетот ,,Св. Кирил и Методиј’’ во Скопје како и спроведување на системот на интерни 

контроли и интерни постапки на Универзитетот ,,Св. Кирил и Методиј’’ во Скопје 

Стоматолошки факултет – Скопје. 

Во изминатиот период беа објавени вкупно 20 огласи за доделување на договори за јавни 

набавки, додека постапката за доделување на договори за 5 набавки е во тек.  

Во извештајниот период, со цел унапредување на практичната настава, целосно 

реновирана и опремена е клиничката сала на Катедрата за ортодонција. Имено, 

набавени се три стоматолошки столици, опремени со комплет насадни инструменти. 

Опремата во клиничката сала, освен за потребите на реализирање на наставата по 

предметите од Катедрата за ортодонција се користи и за потребите за реализирање на 

наставата по предметите од Катедрата за стоматолошка протетика.  

Со цел унапредување на наставната, научно-истражувачката и применувачката дејност на 

Стоматолошкиот факултет, набавена е нова опрема и тоа: апарат за фрезување,  

ултрасоничен ендоактиватор,вакумформер, седум техничички микромотор за заботехничка 

лабораторија, два профилактички мултифункционален апарат, автокав, шест аспиратори за 

заботехничка лабораторија  и два интраорални рентген апарати. Набавената опрема е 

ставена во функција во клиничките сали и лабораториите на Факултетот. Со инвестицијата, 

во целост се опреми со современа опрема едукативниот центар на Факултетот.  

Во изминатиот период беше извршена набавка на опрема за озвучување во амфитеатарот 

2 на Факултетот и истата е ставена во функција. Со оваа инвестиција, освен што се направи 

усогласување со потребната опрема предвидена со новодонесениот Правилник за 

стандардите и нормативите за основање на високообразовни установи и за вршење 

високообразовна дејност, се овозможи и непречено следење на on-line настани и 

реализирање на официјални настани.   

Значајно е да напоменеме дека дел од средствата, со поддршка на Ректоратот на 

Универзитетот, се обезбедени од сметката на основниот буџет, во износ од 2.300.000,00 

денари, дел од средствата во износ од 300.000,00 денари се обезбедени со проектот од 

Градот Скопје, а остатокот од средствата се обезбедени од сметката од самофинансирачки 

активности. 

Со цел унапредување на практичната настава, Факултетот спроведе постапка за набавка 

на потрошен материјал и ситен инвентар за Катедрата за стоматолошка протетика, 

Катедрата за болести на заби и ендодонтот, Катедрата за ортодонција, Катедрата за орална 

хирургија, Катедрата за имплантологија, Катедрата за болести на устата и пародонтот и 

Катедрата за детска и превентивна стоматологија. Освен материјали потребни за вежби, се 

набавија нови инструменти за непречено одвивање на практичната настава, како 

претклиничка, така и клиничка настава. 

Во извештајниот период се изврши уредување на површините околу амфитеатарот и 

деканатот на Факултетот, при што беа поставени клупи и настрешница за студентите, беше 

реновирана гаражата, хортикултурно се оплемени просторот на Факултетот. Исто така, со 

цел енеретска ефикасност и намалување на потрошувачката на електрична енергија, во 

целост беа заменети старите светилки со нови лед светилки со ниска потрошувачка на 

електрична енергија, што се одрази и во бројот на потрошени киловатчасови.  

Во изминатиот период, во континуитет се извршуваа сите работи за тековно и 

инвестициско одржување на просториите кои ги користи Факултетот и поправка и 

сервисирање на опремата која ја користи факултетот. 

Со цел унапредување на практичната настава, Факултетот, во постапка по јавна набавка, 

склучи договор за добивање на услуги од заботехничка лабораторија со цел навремено 

реализирање на протетичката рехабилитација кај пациентите и реализирање на содржината 

по предметните програми од областа на стоматолошката протетика. Потребата од овој тип 

на услуги беше неопходна заради вршење на дејноста на Факултетот – практична настава 

на студентите и реализација на проектите од јавен интерес кои ги спроведува Факултетот, а 

со оглед дека Факултетот нема вработени техничари за вршење на услугите и неможноста 

ЈЗУ УСКЦ – Скопје, која е наставна база на Факултетот, позитивно да одговори на барањата 

на Факултетот.  

И покрај напорите заеднички со ЈЗУ УСКЦ да се направат напори за целосно поставување 

на непречено интернет поврзување на кабинетите кои ги користи наставниот кадар, не се 

успеа да се постигне договор и да се реализира заедничка јавна набавка. Од тие причини, 

Факултетот, со соработка со Ректоратот на Универзитетот, започна со поставување на 

нова сопствена бежична мрежа, која ќе има за цел покривање со интернет на просториите 

кои ги користи наставниот кадар. Во дел од просториите е поставена оптичката 

инфраструктура, додека во останатите простории истата ќе биде спроведена во следниот 

период.  

Исто така, во континуитет продолжи исплатата на обврските по основ на реализација на 

втор циклус студии; реализација на трет циклус студии; предавања и вежби над 

нормираниот обем на часови на додипломските студии; реализација на специјализации 

согласно со Законот за здравствената заштита; учество во рецензентска комисија за избор 

во звање, како и учество во работата на комисиите, работните и стручните тела, работните 

групи и сл.   

IX. ДРУГИ АКТИВНОСТИ  

Во извештајниот период, предвремено и неочекувано не напушти проф. д-р Алберто 
Бенедети, кој со својата работа, освен како здравствен работник но и професор на 
Факултетот, даде огромен придонес за развојот на Факултетот. Постхумно, изразувам 
неизмерна благодарност.  

Факултетот, во изминатиот период презеде низа активности за реализација на вработување 
на млад кадар на Факултетот. Имено, и покрај институционалните барања и дописи 
доставени до претседателот на Владата на Република Северна Македонија, барањата за 
вработување беа во континуитет одбивани од Министерството за финансии со 
образложение дека истото не може позитивно да одговори. Единствено, се успеа да се 
обезбеди само едно вработување за асистент на Катедрата за болести на устата и 
пародонтот. Дополнително, поради измените на законот за работни односи, во пензија 
заминаа двајца вработени од стручната и административната служба вработени на работно 
место благајник и архивар. Иако беа побарано вработување за лицата кои заминаа во 
пензија, истото беше одбиено од страна на Министерството за финансии.   

Катедрата за детска и превентивна стоматологија при Стоматолошки факултет – Скопје, во 
рамките на соработката со Општина Центар, изминатиов период организираше 
работилници за подигнување на свеста за правилно одржување на оралната хигиена и 
правилна исхрана кај дечињата од општина Центар. Во периодот на реализација на проектот 
со наслов: ,,Дејствувај за подобро орално здравје”, беа спроведени работилници во сите 
осум основни училишта од Општина Центар: ООУ ,,Киро Глигоров”, ООУ ,,Гоце Делчев”, 
ООУ ,,Кочо Рацин”, ООУ ,,Димитар Миладинов”, ООУ ,,Ј.Х. Песталоци”, ООУ ,,11 Октомври”, 
ООУ ,,Св. Кирил и Методиј” и ООУ ,,Коле Неделковски”. Дечињата од основните училишта, 
покрај стекнатите знаења, дечињата добија и подароци – четка за заби, боенки и промотивен 
материјал за правилно одржување на орална хигиена. 

По повод одбележување на Светскиот ден на здравјето, деканот на Стоматолошкиот 

факултет, проф. д-р Киро Ивановски заедно со колеги од Катедрата за болести на уста и 

пародонтот и студенти во завршна година од додипломските студии, ја посетија јавната 

здравствена установа Специјализирана болница за геријатриска и палијативна медицина 

"13 Ноември"- Скопје. Кај пациентите кои се лекуваат во хописот за палијативна грижа ''Сју 

Рајдер''- Скопје, беа извршени стоматолошки прегледи и беа детектирани специфични 

орални лезии карактеритични за геријатриски пациенти во склоп на системски заболувања. 

 

Во интерес за подигање на свеста за значењето на пародонталното здравје, Здружението 

на специјалисти по болести на устата и пародонтот при Македонсткото стоматолошко 

друштво (МСД) во соработка со Стоматолошкиот факултет – Скопје во состав на 

Универзитетот ,,Св. Кирил и Методиј’’ во Скопје и ЈЗУ Универзитетски стоматолошки 

клинички центар ,,Св. Пантелејмон”, по повод денот на пародонталното здравје (12.5.2022 

година), организираше бесплатни пародонтолошки прегледи во период од 9.5.2022 до 

13.5.2022 година. Дополнително, наставниот кадар и студентите на Стоматолошки 

факултет-Скопје при УКИМ, организираа едукативен настан за значењето на 

пародонталното здравје и подигнувањето на свеста на населението за важноста на 

превенцијата и раната дијагноза на заболувањето, а со тоа и зголемување на успешноста 

на третманот. На настанот беше извршена обука на случајните минувачи во комплексот 

клиники Мајка Тереза, за препознавање на раните симптоми и знаци на пародонталната 

болест и беше поделен промотивен материјал за правилно одржување на орална хигиена. 

Настаните беа презентирани во средствата за јавно информирање. 

 

На 19 мај 2022 година, пред платото на Ректоратот на УКИМ беа доделени наградите на 

најдобро дипломираните студенти за учебната 2020/2021 година, во рамките на 

свеченостите по повод одбележувањето на „24 Мај“ - патрониот ден на Универзитет „Св. 

Кирил и Методиј“ во Скопје. Наградите на најдобрите студенти им ги врачи ректорот на 

УКИМ, проф. д-р Никола Јанкуловски, а на чинот на свеченото доделување на наградите, 

покрај наградените студенти и членовите на нивните потесни семејства, присуствуваа и 

проректорите на Универзитетот, генералниот секретар, претседателот на Универзитетскиот 

сенат и деканите на факултетите.Најдобро дипломиран студент во учебната 2020/2021 

година од Стоматолошкиот факултет – Скопје е Мартина Андреевска.  

 

На 18.3.2022 година и на 15.12.2022 година, во амфитеатарот на Факултетот беа 

промовирани дипломираните студенти од сите студиски програми на Стоматолошкиот 

факултет – Скопје. На последната промоција присуствуваше и Ректорот на Универзитетот 

,,Св. Кирил и Методиј’’ во Скопје, проф. д-р Никола Јанкуловски, проректорката за финансии, 

инвестиции и развој, проф. д-р Биљана Ангелова и претседателот на Универзитетскиот 

сенат, проф. д-р Сашо Еленчевски. 

 

На 16.12.2022 година, во просториите на Ректоратот, беше одржана промоција на доктори 

на науката, од областа на медицинските науки и здравството и од страна на Ректорот на 

Универзитетот за доктори на науки беа промовирани Марија Манева Ристовска, Ирена 

Гавриловиќ, Филип Тантуровски, Теута Довољани, Тања Дејаноска, Симона Тошевска и  

Дарко Велјановски.  

 

 

 

*** 

Реализацијата на активностите во сите дејности на Стоматолошки факултет беше 

овозможна во соработка со непосредните соработници - продеканите, раководителите на 

катедрите, но и академскиот и административно-техничкиот кадар на 

Факултетот. Со несебично вложување и работа придонесовме за остварување на 

изнесените резултати во овој извештај, за што им се заблагодарувам. 

 
Со почит, 
            Д Е К А Н 

проф. д-р Ќиро Ивановски 
 
 


